
64. വ്യത്യസ്തവ്യാകരണധർമ്മങ്ങൾ പ്രദർശിപ്പിക്കുന്ന അർഥയുക്തരൂപങ്ങളെ 'അവ്യയം' എന്ന ഒരു സാമാന്യവിഭാഗത്തിൽ ഉൾപ്പെടുത്തിയിരിക്കുന്നത് ശാസ്ത്രീയമായി ന്യായീകരണം അർഹിക്കുന്നില്ല. വ്യാക്ഷേപകങ്ങൾ (അയ്യൊ, ആവൊ, ഓഹൊ....), ഊനക്രിയകൾ (അല്ല, ഇല്ല, അരുതു്, വേണം, വേണ്ട, ഉണ്ടു്, മതി...), നാമങ്ങൾ (ഇന്ന്, അന്നു്, പണ്ടു് കഷ്ടം...), ക്രിയാവിശേഷണങ്ങൾ (പതുക്കെ, മെല്ലെ...), നാമവിശേഷണങ്ങൾ (മറ്റു, വേറെ...), അനുപ്രയോഗങ്ങൾ (പോലെ, മാത്രം, വരെ...), സമൂച്ചയങ്ങൾ (എന്നു്), സംബോധനാരൂപങ്ങൾ (എടാ, എടീ, എടൊ, അല്ലയൊ) എന്നീ പദവർഗങ്ങൾക്കുപുറമെ പ്രത്യയങ്ങളെയും (ഉ, ഉം, ഏ;...) ഈ പട്ടികയിൽ ചേർത്തിട്ടുണ്ടു്. ഘടനാപരമായും വ്യാകരണധർമ്മപരമായും ഇവ വിഭിന്ന രൂപവർഗങ്ങളിൽ പെടുന്നു എന്നു് അപഗ്രഥനത്തിൽ വ്യക്തമാക്കേണ്ടതാണു്.

